ՆԱԽԱԳԻԾ

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

--------------2019 թվականի N------Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 23-Ի N 817-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ
Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածը, «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ և 7-րդ մասերը՝ Հայաստանի Հանրապետության կառավարությունը    ո ր ո շ ու մ    է.
1. Հայաստանի Հանրապետության կառավարության 2015 թվականի հուլիսի 23-ի «Գույք ամրացնելու և գույքի օգտագործման թույլտվություն տալու մասին» N 817-Ն որոշման մեջ կատարել հետևյալ փոփոխությունները՝
1) որոշման 2-րդ կետի 2-րդ ենթակետը, 3-րդ կետը, 5-րդ կետի 2-րդ ենթակետի «բ» պարբերությունն ուժը կորցրած ճանաչել. 
2) որոշման 5-րդ կետի 1-ին ենթակետից հանել «իսկ 5-րդ կետում նշված տարածքը` մինչև սույն որոշման 2-րդ կետի 2-րդ ենթակետում նշված շենքի շահագործման հանձնելը» բառերը:
2. Հայաստանի Հանրապետության քննչական կոմիտեին ամրացված և պետական սեփականություն հանդիսացող Հայաստանի Հանրապետության Տավուշի մարզի Իջևան քաղաքի Աղայան 12 հասցեում գտնվող 36,352,720 դրամ 36 լումա հաշվեկշռային արժեքով 445,5 քառ. մետր մակերեսով վարչական շենքը հետ վերցնել և ամրացնել Հայաստանի Հանրապետության պաշտպանության նախարարությանը:
3. Սույն որոշման 2-րդ կետում նշված գույքի հանձնման հետ միասին ՀՀ պաշտպանության նախարարությանն է փոխանցվում 2014 թվականի օգոստոսի 24-ին կնքված անշարժ գույքի առուվաճառքի պայմանագրով «Գազպրոմ Արմենիա» փակ բաժնետիրական ընկերության հանդեպ առկա 33,352,720 դրամ 36 լումա պարտավորությունը, որը ենթակա է վճարման ՀՀ 2019 թվականի պետական բյուջեով ՀՀ պաշտպանության նախարարությանը հատկացված ընդհանուր միջոցների հաշվին:

4. Հայաստանի Հանրապետության պաշտպանության նախարարին՝ սույն որոշումն ուժի մեջ մտնելուց հետո երկամսյա ժամկետում ապահովել.
1) Հայաստանի Հանրապետության պաշտպանության նախարարության, Հայաստանի Հանրապետության քննչական կոմիտեի և «Գազպրոմ Արմենիա» փակ բաժնետիրական ընկերության միջև 2015 թվականի հոկտեմբերի 2-ին կնքված «Պարտավորության փոխանցման մասին» եռակողմ պայմանագրի լուծումը՝ հետագա լրացուցիչ համաձայնագրերով հանդերձ.
2) «Գազպրոմ Արմենիա» փակ բաժնետիրական ընկերության հետ 2014 թվականի օգոստոսի 4-ին կնքված «Անշարժ գույքի առուվաճառքի» պայմանագրում փոփոխությունների կատարումը՝ անշարժ գույքի ձեռքբերման դիմաց վճարման 33,352,720 դրամ 36 լումա պարտավորության մարման ժամկետը սահմանելով մինչև 2019 թվականի դեկտեմբերի 25-ը.
3) Հայաստանի Հանրապետության քննչական կոմիտեի հետ համատեղ Իջևան քաղաքի Աղայան 12 հասցեում գտնվող անշարժ գույքի հանձնման-ընդունման գործընթացը՝ գույքի պետական հաշվառման հետ կապված ծախսերն իրականացնելով Հայաստանի Հանրապետության պաշտպանության նախարարության միջոցների հաշվին:
5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  

              ՎԱՐՉԱՊԵՏ                                                                   Ն.ՓԱՇԻՆՅԱՆ
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 23-Ի N 817-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Ընթացիկ իրավիճակը և իրավական ակտի ընդունման անհրաժեշտությունը.
Որոշման նախագծի ընդունումը պայմանավորված է այն հանգամանքով, որ Հայաստանի Հանրապետության քննչական կոմիտեի (այսուհետ՝ Կոմիտե) զինվորական քննչական գլխավոր վարչության բնականոն գործունեության ապահովման նպատակով Հայաստանի Հանրապետության կառավարության 2015 թվականի հուլիսի 23-ի N 817-Ն որոշմամբ Կոմիտեին են ամրացվել Հայաստանի Հանրապետության պաշտպանության նախարարությանն ամրացված և Հայաստանի Հանրապետության ՊՆ քննչական ծառայության կողմից օգտագործվող մի շարք վարչական շենքներ:
Այդ շենքերից է՝ Հայաստանի Հանրապետության Տավուշի մարզի Իջևան քաղաքի Աղայան 12 հասցեում գտնվող 445,5 քառ.մետր մակերեսով վարչական շենքը: 

Համաձայն Հայաստանի Հանրապետության կառավարության 23.07.2015 թվականի թիվ 817-Ն որոշման 2-րդ կետի և նույն կետի 2-րդ ենթակետի՝ Հայաստանի Հանրապետության պաշտպանության նախարարությանն ամրացված և Հայաստանի Հանրապետության սեփականությունը հանդիսացող՝ Հայաստանի Հանրապետության Տավուշի մարզի Իջևան քաղաքի Աղայան 12 հասցեում գտնվող անշարժ գույքը հետ է վերցվել և ամրացվել է «Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին: Միաժամանակ, նույն որոշման 3-րդ կետի համաձայն՝ «Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին է փոխանցվել 33.352.720 դրամ 36 լումա պարտավորությունը: 

Սույն որոշումն ընդունելուց հետո՝ միայն մոտ մեկ տարի անց պարզ դարձավ, որ այդ վարչական շենքը չի կարող ամբողջությամբ և արդյունավետությամբ ապահովել Կոմիտեի ստորաբաժանումների համար անհրաժեշտ պայմանները՝ պայմանավորված կառուցվածքային փոփոխությունների արդյունքում հաստիքային միավորների ավելացմամբ, որի պարագայում նշված մակերեսով վարչական շենքում անհնար է ապահովել աշխատանքային բնականոն գործունեության կազմակերպումը:

Հարկ է նշել նաև, որ Հայաստանի Հանրապետության Տավուշի մարզի Իջևան քաղաքի Աղայան 12 հասցեում գտնվող և «Հայաստանի Հանրապետության քննչական կոմիտեի դեպարտամենտ» պետական կառավարչական հիմնարկին ամրացված անշարժ գույքն երբևէ չի շահագործվել Կոմիտեի կողմից և առաջացած պարտավորության հետ Կոմիտեն որևէ առնչություն չունի: Գույքի հետ վերցնելը և ամրացնելն իրականացվել է հապճեպ և հրատապ՝ հաշվի առնելով նոր կազմավորվող կառույցի առջև ծառացած բազում խնդիրների անհապաղ լուծման անհրաժեշտությունը, ինչը հանգեցրել է նրան, որ գույքային պարտավորության հարցի քննարկումն իրականացվել է համապատասխան որոշումը կայացնելուց հետո:
Ելնելով վերոգրյալից, նպատակահարմար ենք գտնում Հայաստանի Հանրապետության Տավուշի մարզի Իջևան քաղաքի Աղայան 12 հասցեում գտնվող անշարժ գույքը վերադարձնել Հայաստանի Հանրապետության պաշտպանության նախարարությանը՝ ուժը կորցրած ճանաչելով Հայաստանի Հանրապետության կառավարության 2015 թվականի հուլիսի 23-ի «Գույք ամրացնելու և գույքի օգտագործման  թույլտվություն  տալու մասին» N 817-Ն որոշման 2-րդ կետի 2-րդ ենթակետը, 3-րդ կետը, 5-րդ կետի 2-րդ ենթակետի «բ» պարբերությունը:
        2. Առաջարկվող կարգավորման բնույթը.
Վերոնշյալ նախագծով առաջարկվում է կատարել համապատասխան փոփոխություններ՝  ՀՀ կառավարության 2015 թվականի հուլիսի 23-ի «Գույք ամրացնելու և գույքի օգտագործման  թույլտվություն  տալու մասին» N 817-Ն որոշման մեջ, համաձայն որի՝ ՀՀ Տավուշի մարզի Իջևան քաղաքի Աղայան 12 հասցեում գտնվող 445,5 քառ.մետր մակերեսով վարչական շենքը, որն անհատույց ամրացվել էր ՀՀ քննչական կոմիտեի դեպարտամենտ պետական կառավարչական հիմնարկին, կհանձնվի ՀՀ պաշտպանության նախարարությանը, որն էլ կստանձնի դրա դիմաց «Գազպրոմ Արմենիա» ՓԲԸ-ի հանդեպ առկա 33,352.7 հազ. դրամ գումարի վճարման պարտավորությունը՝ մինչև 2019 թվականի դեկտեմբերի 25-ը:
3. Նախագծի մշակման գործընթացում ներգրավված ինստիտուտները, անձիք և նրանց դիրքորոշումները.
        Նախագիծը մշակվել է ՀՀ քննչական կոմիտեի դեպարտամենտի կողմից:
4. Ակնկալվող արդյունքը.
Նախագծի ընդունման արդյունքում ՀՀ Տավուշի մարզի Իջևան քաղաքի Աղայան 12 հասցեում գտնվող 445,5 քառ.մետր մակերեսով վարչական շենքը, որն անհատույց ամրացվել էր ՀՀ քննչական կոմիտեի դեպարտամենտ պետական կառավարչական հիմնարկին, կհանձնվի ՀՀ պաշտպանության նախարարությանը, որն էլ կստանձնի դրա դիմաց «Գազպրոմ Արմենիա» ՓԲԸ-ի հանդեպ առկա 33,352.7 հազ. դրամ գումարի վճարման պարտավորությունը՝ մինչև 2019 թվականի դեկտեմբերի 25-ը:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 23-Ի N 817-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության 2015 թվականի հուլիսի 23-ի N 817-Ն որոշման մեջ փոփոխություններ կատարելու և գույք ամրացնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություն կատարելու անհրաժեշտություն չի առաջանա:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 23-Ի N 817-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության 2015 թվականի հուլիսի 23-ի N 817-Ն որոշման մեջ փոփոխություններ կատարելու և գույք ամրացնելու մասին» ՀՀ կառավարության որոշման նախագծի ընդունման դեպքում պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:

